
 দুয়ো জন ইষ্ট গুৰু ইষ্ট দেৱ মোৰ।

 বজা কি? কিবা মোৰ প্ৰাণ, অকাতৰে

 দিব পাৰোঁ বলি ৰাজীব পদত। মালা

 অতি তুচ্ছ কথা।







[ কৃষ্ণ বলোৰাম বহে ]





(মালীয়ে মালা আনিবলৈ যায় )






কৃষ্ণ। দাদা, মালা পিন্ধি তাৰ পাছে পিন্ধিব

 লাগিব সুগন্ধি চন্দন, সুৰঞ্জিত

 অগৰু ৰাগেৰে। তাৰ পাছে বাঁহী এৰি

 যামগৈ ৰাজ সভালৈ। দুপৰীয়া প্ৰায়

 সমাগত।

বলোৰাম। কানু, পিতা নন্দ আছে হেনো হৈ ৰজাৰ

 আলহী। কি কাৰণে অনালে কংসই

 জানা জানো? নৃশংস পামৰ কংসৰাই,

 কি জানিবা কৰে অপমান মাতি আনি।

 যুঁজৰ পূৰ্ব্বতে মনত পৰিছে মোৰ

 যশোদা মাতৃক। বসুদেৱ দৈৱকী

 মাতৃক দেখা কৰি পদধূলি লবৰ

 কাৰণে বৰ ইচ্ছা হইছে মনত।

 কৎসক বধিলে পাছে অৰাজক হয়।

 এই মথুৰা নগৰ? ভাবিছানে আজি

 কৰ্ত্তব্য আমাৰ ঘোৰতৰ কি কঠোৰ?

কৃষ্ণ। একো চিন্তা নকৰিবা অন্তৰত;

 নৰৰূপী নাৰায়ণ নৰব প্ৰবাহ,

